
Predmet: Odgovor na zastupničku inicijativu, dostavlja se 

Zastupnica Admela Hodžić u skladu sa članom 213. stav 1. Poslovnika Skupštine Kantona 
Sarajevo ("Službene novine Kantona Sarajevo", broj 41/12-Drugi novi prečišćeni tekst, 15/13, 47/13, 
47/15, 48/16, 9/20, 14/20, 16/22 i 17/22-Ispravka), na Sedmoj radnoj sjednici Skupštine Kantona 
Sarajevo, održanoj dana 19.04.2023. godine, u okviru tačke Dnevnog reda "Poslanička/zastupnička 
pitanja, inicijative i odgovori", uputila je zastupničku inicijativu koja glasi: 

"Upućujem zastupničko pitanje premijeru Kantona Sarajevo i tražim da nas u što skorije 
vrijeme izvijesti o javnim kantonalnim preduzećima i ustanovama i svima onima koji se finansiraju 
iz Budžeta Kantona Sarajevo, a koji imaju obavezu Skupštini Kantona Sarajevo dostaviti u 
definiranom roku godišnje poslovne finansijske izvještaje na razmatranje i usvajanju i razloge 
propuštanja da izvršavaju svoje poslovne obaveze kao i to šta će premijer poduzeti po tom pitanju. 

Vezano za navedeno dajemo sljedeći odgovor. 

U resoru Ministarstva za rad, socijalnu politiku, raseljena lica i izbjeglice Kantona Sarajevo 
nalaze se sljedeće ustanove: 

iz oblasti socijalne politike 

-Javna ustanova „Kantonalni centar za socijalni rad" 

-Javna ustanova Terapijska zajednica Kampus Kantona Sarajevo 

-Kantonalna javna ustanova Dom za djecu bez roditeljskog staranja 

-Kantonalna javna ustanova „Gerontološki centar" 

-Kantonalna javna ustanova „Porodično savjetovalište" 

-Kantonalna javna ustanova „Dom za socijalno zdravstveno zbrinjavanje osoba sa invaliditetom i 
drugih osoba" 

-Kantonalna javna ustanova „Odgojni centar Kantona Sarajevo" 

iz oblasti rada 

-Javna ustanova „Služba za zapošljavanje Kantona Sarajevo" Sarajevo 

Navedene ustanove svoju djelatnost obavljaju u skladu sa propisima koji uređuju njihovu 
djelatnost i na osnovu Zakona o ustanovama („Službeni list R BiH", br. 6/92, 8/93 i 13/94). 

U skladu sa ovim zakonom ove ustanove imaju obavezu da najmanje jednom godišnje dostave 
Izvještaj o poslovanju ustanove, te je shodno ovoj propisanoj obavezi, ovo ministarstvo aktom broj: 
13-05/1-31-9841/23 od 11.04.2023. godine od svih ustanova zatražilo da do 28.04.2023. godine 
dostave Izvještaje o poslovanju za 2022. godinu koji sadrže Izvještaj o radu i Izvještaj o finansijskom 
poslovanju, kako bi isti mogli biti upućeni na razmatranje prema Vladi i Skupštini Kantona Sarajevo. 

Ovo ministarstvo je materijale svih ustanova koji se odnose na Izvještaje o radu za 2022. 
godinu pripremilo, te su upućeni u dalju proceduru. 

S poštovanjem, 

Pripremio: 

Zoran Timarac, pom. ministrice 

Amira Gackić, sekretarka Ministarstva( 

Dostaviti: 

1. Naslovu, 
2. A/a. 

